
TRYKK

Framsidebilete: Ola Ø. Rossehaug

me trampa i storsko
over dei frosne markene til kvarandre

me trampa hol
det sprett isbitar og glasbrot

sjå – ein stiltrar seg berrføtt mellom spora
sankar skåra
Han blør
vil me nokon gong trø varsamt
berrføtt
innover mot kvarandre?

Kyrie eleison
-miskunna deg over oss, Herre,
du som let signing veksa or sår!

Anna Magni

Medmenneske

Presten sine tankar
Eg trur me alle ynskjer harmoni i 
livet vårt, men for mange endar 
det med det stikk motsette. Me 
menneske gjer mykje vondt mot 
kvarandre både med ord og 
handlingar, eller ved mangelen 
på ord og handlingar. 

Det kan vere ord og handlingar 
som tek livsmotet frå andre, som 
øydelegg livet for dei som me 
skulle dele det med, eller ord og 
handlingar som rett og slett ikkje 
vert tala eller gjort.

I eit kinesisk ordspråk heiter det: 
”Kald te og kald ris kan gå an, 
men kalde ord tåler ingen”.

Kvifor seier og gjer me vonde ting 
mot kvarandre? Det er utroleg 
vanskelege spørsmål.

Eg har sjølv strevd med nederlag 
og konfliktar i mitt eige liv. Eg har 

såra 

menneske som eg er glad i, og 
eg har gjort ting eg angrar på i 
ettertid. Eg trur at djupt inni dei 
fleste av oss ligg eit ynskje om 
forsoning, og det å gjere opp for 
vondskapen og såra me sjølve er 
årsak til.

Mange menneske strevar heile 
sitt liv med dårleg samvett, andre 
tek medmenneska si skuld og 
skam på seg som ei ekstra bør. 
Dessutan er det ofte vanskeleg 
å sjølv innrømme feil og be om 
tilgjeving. Korleis vågar me å sjå 
vårt eige liv med alle våre feil 
og svakheiter, utan å flykte frå 
sanninga? Det er ikkje enkelt å 
beklage sine feilgrep, og det skal 
det heller ikkje vera. Men dei som 

gjer det, visar mot. Erkjenninga 
av skuld baner veg for 
tilgjeving.

Tidlegare studier syner at 
menneske som har lett for 
å tilgje sine medmenneske,  

ligg høgare på trivselskurva 
enn dei som har problem 
med å tilgje og bere over 
med andre sine feil. Det må 
likevel aldri kome dit at det 
vert ein motesak å skulle 
tilgje. Ingen må kjenne 
seg pressa til det, eller 

ha dårleg samvett om dei 
ikkje klarer det.  Me er alle 

sårbare og svake.  Me treng 
alle stadfesting og anerkjenning. 

Og me gjer alle feil og 
dumheiter. Nokre konfliktar og 
kriser er kan hende så store at 

forsoning er umogeleg.  Nokre 
kjenner seg så svika og 
krenka, at dei meiner det som 

har skjedd er uoppretteleg. Det 
finst ingen veg attende. Det finst 
ingen blanke ark att.

Det er viktig å seie følgjande: På 
mange av desse utfordringane 
finst ingen fasitsvar. Men likevel 
kan det vera viktig å minne 
kvarandre om dette: I ein kvar 
konflikt og krise finst der alltid 
minst to sider! 

Me er ofte kjappe til å døme våre 
medmenneske, etter å ha fått 
servert berre den eine versjonen 
av sanninga. Det er som regel 
eit komplekst bilete bak ein kvar 
konflikt og krise. 

Eg er oppriktig glad i ordet 
respekt. Å respektere tyder: ”å 
sjå om att” eller ”å sjå ein gong 
til”. Me gjer oss ofte opp meining 
om andre menneske ved fyrste 
augeblink eller gjennom vår eiga 
erfaring og opplevingar med eit 
menneske – eller gjennom kva 
andre menneske har fortalt oss 
om vedkommande. Sjølv om våre 
erfaringar er vonde, sjølv om me 
opplever å ha vorte svikne, sjølv 
om alt synest uoppretteleg – så sjå 
ein gong til på vedkommande!
Spørsmålet til både deg og meg 
er: Kan me klare å leggje det 
vonde bak oss? Kan me klare å 
starte med blanke ark?  Som sagt, 
for nokon vil det vera umogeleg, 
og det må me godteke. Men har 
du prøvd? 

Eg har sjølv strevd 
med nederlag og 
konflikter i mitt 
eige liv. 

Korset kan vi fatte. Dødens virkelighet kjenner vi 
godt til. Men kan vi fatte oppstandelsen?                                  

At våren kommer snart, det vet vi. Så lenge det er 
tale om sol og måne, blomster og trær, kan vi være 
i en grunnleggende tillit til tilværelsen. Men at 
oppstandelsen fra de døde, og nytt liv angår oss 
som hendelse, kan det være vanskeligere å 
tro eller begripe. 

For kort tid tilbake besøkte jeg Sankt 
Peter-kirka i Kairo i Egypt. I 2014 var det 
et terrorangrep her. Det var vondt å se 
minneplatene med bilder av de 29 som 
ble drept. Da vi stod utenfor kirkeporten 
kom ei kvinne bort og pekte på bildet av ei 
av de drepte og sa at dette var hennes søster. Hun 
uttrykte sorg og savn i det hun fortalte, og slik ble de 
døde på minneplata mer enn navn.  Dette gjorde et 
sterkt inntrykk sammen med det som under besøket 
ellers ble formidlet av tro, håp og tillit til at døden 
ikke er det siste.

I møtet med hun som hadde mistet søstera si, 
med kirkerommet og minneplatene tenkte jeg på 
påskeberetninga der mismot og frykt bredte seg blant 
Jesu venner da han døde. Da han sto opp, vendte 
motet tilbake. Det sier noe om at Jesu oppstandelse 
er vårt fremtidshåp, men også en livgivende kraft her 
og nå. –Frykt ikke! sa engelen ved graven. –Fred! Sa 

Jesus da han møtte sine venner.
Ved besøket i Egypt var jeg også på retreat - og 
opplæringssenteret Anafora. Etter koptisk tradisjon 
har de mange ikoner og malerier. I en egen halvsirkel 
formidles historia om Maria Magdalena. Bildene viser 
at Maria Magdalena opplever seg sett av Mesteren, og 
at hun vil ære Ham ved å vaske føttene hans. Senere 

klamrer hun seg gråtende til korset, og i sorg går 
hun til graven og får oppleve den oppstandne 
i hagen. På det neste ikonet i serien ser vi 
hvordan hun forteller de andre om hva hun 
har opplevd. Rak og myndig står hun der 
og forteller at Mesteren lever. Hun har møtt 
Ham! Hun har opplevd kraften og håpet i 

møtet med den oppstandne. 

Påskemorgen slukker sorgen, sier salmen. Og jeg 
vil gjerne legge til – og skaper mot og håp! Påskens 
budskap kaster lys over livet og døden, forsoning og 
kjærlighet, nestekjærlighet og gudskjærlighet. Det 
folder seg ut i stadig nye nyanser i håpet som får sin 
sterkeste ramme i Jesus Kristus, som på påskedag 
viste oss at selv ikke døden kan stå imot kjærlighetens 
kraft.

Med ønske om velsignet påskehøytid!

Solveig Fiske                                                                                                                                
Hamar biskop

Påske og oppstandelsens håp

Fredag 8. februar samlast vi på kyrkjevollen og 
reiste av garde til Lillehammer og Haakons hall på 
konfirmantleir. Etter ankomst var det mat, før vi gjekk 
til Lysgårdsbakken og var med på opning-seremonien 
der OL-fakkelen vart tent.

PÅ HEKTA-leiren var det program frå morgon til 
seine kvelden. Dagen starta med mat. Vidare var det 
samling framom scena med bøn, allsang og ymse anna 
innslag. Deretter reiste konfirmantane ut på aktivitetar 
som dei på førehand hadde valt: mellom anna 
skiaktivitetar i Hafjell, bobkjøring i bob og akebana 
ved Hunderfossen, ymse aktivitetar på Kanthaugen 
og på Birkebeineren skistadion, bading på Jorekstad, 
formingsverkstad og curling i Kristinshall mellom anna.

Tidlegare konfirmantar frå heile landet kan melde seg som ungdomsleiarar, og dei hadde samlingar med 
ungdommane på kvelden, der dei arbeidde med tekster frå bibelen.
På kvelden var det samling ved scena att, før kveldsmat og god-natt song. Vi var så heldige å få med oss fire 
foreldre som stilte som nattevakter. Ein stor takk til Eva Kristin Bøje Kvandalsvoll, Geir Morten Bøje, Svein Arne 
Olsen og Jon Terje Husom.
Det er ingen sak å reise på tur med så snille og greie ungdommar som vi har i Lom kyrkjekommune!

Konfirmantar i Lom kyrkje 
laurdag 18. mai kl. 12:00

Iselin Anna Aukrust
Kristian Bakken
Vårin Dagsgard-Marstein
Eirik Fjeld
Lars Fyrun
Hedda Vole Gjeilo
Vegard Hosarøygard
Jo Holø Husom
Anne Kjørren
Jon Bjørnstad Kolden
Madeleine Øfeldt Marstein
Anders Mørch-Reiersen
Jonas Nestvold
Stian Barlund Nicolaisen
Hallvard Ofigsbø
Sigmund Olsen
Eilen Teigen Skaansar
Andrea Kjesbu Sperstad
Kent Andrè Rusten Sveine
Nina Sveine
Ragnhild Kristina Sørhage
Vebjørn Teigen
Unn Kristin Øien Øverli

Konfirmantar i Garmo kyrkje 
laurdag 25. mai kl. 12:00

Lina Brenden
Emil Fjeld
Ragnhild Grøna

Konfirmantar i Bøverdal kyrkje 
laurdag 1. juni kl. 12:00

Stein Ove Bråten
Idun Bøje Kvandalsvoll
Marius Nørjordet Moen
Frieda Kjems Schöpflin

Konfirmantar 2019Konfirmantjubileum
I år vert konfirmantjubileet laurdag kveld 28. 
september, med messe og avslutning  29. 
september. Dei som vert inviterte til jubileum i 
år, stod konfirmant i ei av kyrkjene våre på desse 
datoane:

Bøverdal kyrkje
• 8. oktober 1939
• 9. oktober 1949
• 4. oktober 1959
• 8. juni 1969

Garmo kyrkje
• 21. mai 1939 
• 22.oktober 1939
• 2. oktober 1949
• 11. oktober 1959
• 22. juni 1969

Lom kyrkje
• 1. oktober 1939
• 25. september 1949
• 27. september 1959
• 15. juni 1969

Invitasjon kjem i posten etter at komiteen er 
komen i gang.
Er du jubileumskonfirmant, og ynskjer å vera 
med i festkomiteen, ring Guri på kyrkjekontoret 
på tlf: 481 65 528

Blomefondet og Vipps

Som mange andre har og kyrkja i Lom 
moglegheit for å betala med Vipps. Nytt 
av året er at ein og kan betala seg inn i 
blomefondet med Vipps. Dersom du ynskjer 
å stå på lista, lyt du ringa det inn til “koopen” 
på telefonnummer 992 11 665.

Vippsnummeret er 533520

Lom kyrkjekommune på vipps:
Ofring: 132954
Blomefondet: 533520

Raking: Lom 2.mai kl. 17:00
             Garmo 6. mai kl. 18:00
             Bøverdalen 9. mai kl. 18:00

Planting:  Lom 4. juni kl. 17:00
                Garmo 5. juni kl. 18:00
                Bøverdalen 6. juni kl.18:00

Dugnadar:



Hawo si hjelpande hand
Etter at mamma og storebror døydde har 12 år 
gamle Hawo tatt over mykje av det daglege ansvaret 
for familien. – Aller helst vil eg bli sjukepleiar. Fordi 
eg ønsker å hjelpe andre.

Smilet sit eit stykke inne, men det er likevel ein 
vaksen mildskap i blikket til Hawo. Ei blanding av 
sjenanse, og opplevingar ingen unner eit barn. For 
få år sidan, ho hugsar det så godt, levde ho med mor 
og far, fem brør og ei syster. Eit enkelt, 
men godt liv som nomadar ute i det 
golde ørkenlandskapet i Puntland 
i Somalia. Det var før regnet 
slutta å kome. Sesong etter 
sesong. Før geitene dei 
levde av byrja å døy, eitt 
dyr om gongen. Før dei 
sjølve vart utmagra. Før 
Hawo mista mamma og 
deretter storebror. Han 
var berre skinn og bein, 
og då han vart sjuk makta 
ikkje kroppen meir.

Livreddande vatn
– Vi har ingenting. Men vi kom 
hit for at vi ikkje skulle døy, sier 
Hawo med lav stemme. Ho fortel at dei 
vaksne bestemte at storfamilien måtte kome seg til 
provinshovudstaden Garowe. Hit til flyktningleiren 
Jilab 3, der nye klimaflyktningar strøymer til kvar 
einaste dag. Frå 2010 til 2012 vart Somalia ramma av 
den mest alvorlege tørka på 60 år og hungersnauden 
tok livet av nærare 260.000 menneske. Ifølgje FN er 
2.6 millionar somaliarar i dag på flukt, hovudsakleg 
frå tørke, men òg frå konflikt.
Dei har mista stort sett alt, men heldigvis sørger 
Kirkens Nødhjelp for reint vatn her i leirane. Det er 
helt avgjerande for å unngå vassbårne sjukdomar 
som kolera – og for at folk skal kunne overleve under 

dei særs krevjande tilhøva. Dei daglege turane til 
ein av vasspostane er det Hawo som står for. I tillegg 
til at ho lagar mat, vaskar kle, passar småsøsken og 
held reint i og utanfor det enkle teltet. Etterpå gjer ho 
mykje av det same også for tanta som bur i ein annan 
flyktningleir 20 minutt gange unna.

Eitt av dei beste
– Hawo er eitt av dei beste barna som fins. Ho er 

framleis så ung, men gjer alt av husarbeid, 
også mange ting vi ikkje treng å be 

henne om. Ho er ærleg, og gjer 
mykje heilt på eige initiativ, 

eg trur at ho kan bli ein god 
gründer, seier Fadumo 
Abdinur Hirsi (60) og 
klappar kjærleg på 
tantebarnet sitt.
– Eg vil vere ei flink jente. 
Eg ønsker å hjelpe andre, 
og om eg får jobb på eit 
sjukehus kan jeg hjelpe 

mange. Og kanskje gje 
ballar til barna, så dei har 

noko å leike med. Det har eg 
lyst til, seier Hawo.

Avhengig av hjelp for å hjelpe 
For at Hawo og andre skal få reint 

vatn trengs det hjelp frå mange norske 
frivillige. Folk som ikkje er på flukt, men som 

har engasjement, slik som Hawo, og eit ønske om 
å hjelpe menneske i ein særs krevjande situasjon. 
Kvart år er tusenvis av frivillige med på å samle inn 
pengar til Kirkens Nødhjelp sitt arbeid gjennom 
Fasteaksjonen.
Det er nettopp desse pengane som gjorde det mogleg 
å levere reint og trygt vatn i Somalia. For Hawo og 
fleire tusen andre flyktningar har dette vore livsviktig 
hjelp.
Vi vonar de vil ta vel imot konfirmantane våre, som 
er bøssebærarar måndag 8.april.

Prestegardens kvinneforening
Det vert møte på Sandom tysdag 9.april kl 18 00.  

Deretter 14.mai og 17.juni, stad er ikkje sett opp 
enno. 

Kontakt: Anna Magni 470 76 812 for meir 
informasjon

Nattverden er glutenfri!
Nattverden skal vera for alle, og vi kan med 
glede informera om at avlettene vi nyttar under 
rita er glutenfri. Desse avlettene er dessutan 
særs stuttreiste: Det er Ragnhild Teigen Bryn 
som står for den flotte baksten.



Lomskyrkja
• I førkristen tid stod det truleg eit hov på denne plassen
• Heilage Olav påla lomværane å reise kyrkje her
• Arkeologiske utgravingar syner at det har stått bygg her 

tidlegare
• Start på bygging av Lomskyrkja ca. 1158
• Påbygg av kjerringsvala 1634
• Påbygg krossarmane og tårnet 1663
• Reformasjonen 1536 – kyrkja vart etter kvart reinska for 

det meste av inventar

Tekst: Lars Bakkom / Anne Sulheim / Lom heimbygdslag Alle bilete: Ola Ø. Rossehaug

Bygdafana heng i 
midtskipet i Lomskyrkja. 
Fana er truleg frå 1600 
talet. Den høyrde til 
«bondekompaniet» 
som var utanom den 
regulære hæren. Den har 
eit fredeleg motiv, - ei 
skjeltreko. I kyrkjeboka 
frå 1733 skildrar presten 
fana og det står m.a. 
om skjeltreko: «til en 
erindring om gamle 
lovverdige vandkunst 
som av gammel tid først 
er opfundet på Lom til at 
vande ageren.»

Høgt oppe på austveggen av hovud-
skipet, ved sida ein glugg der ljoset 
fell inn frå nordsida, har vi den best 
synlege runeinnskrifta i kyrkja, rita 
med tjyru. Runeinnskrifta er tolka på 
to måtar:
- Eg har vore her, Magne, næraste 
granne
- Eg har nådd inst i hjørnet

Pynteljoskrone i tre, gjeven av Ola Rolvson Blakar i 1664.

Takmåleriet frå 1608 i koret syner Jesu dåp. Andletsdraga åt 
personane ser asiatiske ut så ein kan undrast kor den ukjende 
kunstnaren har henta inspirasjon.



Ljosskjoldet på veggen bak altaret, 
brukt ved gravferda til Anna Dortea 
Wolf i 1757. Ho gifta seg med 
sokneprest Johannes Michael Klem to 
år før ho døydde. 
I det innvikla mønsteret kan ein ane 
bokstavane W og K.

 I 1793 fekk Jakup Sæterdalen i 
oppgåve å modernisere den gamle 
preikestolen med ljodhimmel ved å 
leggje på akantusskurd. Det gjorde han 
særs godt. Han skar òg korboge som 
han gav til kyrkja.





Figurar nedst på veggen bak altaret. Dei vart måla over etter reformasjonen, men med grundig restaurering-
sarbeid fekk ein figurane fram att.  Kven dei er, er usikkert. Kan det vera læresveinane, kyrkjefyrstar eller kan 
hende bygdafolk som var med da kristentrua etter kvart fekk fotfeste i Lom? 

Smijern på inngangsdøra, 
fløtt frå den opphavlege 
vestportalen ved 
ombygginga i 1634. 
Smijernsarbeidet frå 
mellomalderen blir kvar 
sommar fotografert av 
tusenvis av turistar som 
kjem for å sjå kyrkja. 
Årvisse gjestar er også 
elevar som går i smedlære 
på Hjerleid.

Kroninga av Maria, - gjeve i 1712 av Margrete 
Jonsdater Sperstad. «Gud til Ære, Kirken till Prÿdelse. 
Er dene Tavle given til Moens Hovedkirke.» Eggert 
Munch (1685-1767) var presteson frå Vågå som fekk 
ungdomsår og målarutdanning i Danmark. Det finst 
58 votivtavler måla av Eggert Munch i kyrkjene i 
Nord-Gudbrandsdalen, 19 av desse i Lomskyrkja. 

Votivtavlene eller måleria har bibelske motiv og er laga etter forlegg, dvs. førebilete. 



Haagaa-benken: 
Folket frå Haagaa og 
prestegardsfolket delte 
benk, men dei kom ofte 
til ulike tider når det var 
kyrkjetid. 
Dette førte til at 
Haagaafolket måtte be 
prestegardsfolket om 
å reisa seg for å koma 
inn i benken. Dette fekk 
Rasmus Elvesæter(Haagaa) 
slutt på nå han fekk saga 
til eigen inngang til sine. 
Den delen av benken som 
vart saga ut, er framleis å 
finna i Haagaa.



Kjelder:
• Henriksen V. og Kolden A. – 

«Lom stavkirke». Lom sokneråd, 
2000.

• Engen A. – «Treskurd og 
treskjerarar i Gudbrandsdalen», 
Thorsrud forlag, Lillehammer, 
1998.

• Christie, Håkon. «Lom stavkirke 
forteller». Oslo 1978.

• Vidar Haagaa

Heim og ætt
Døypte:

Lom:
03.02 Lars Rusten Høiberg
03.02 Ida Ziesler-Dalsegg
03.02 Jens Ziesler-Dalsegg
10.03 Alf Johan Sæterdalen

Frist for innsending av stoff til neste 
 kyrkjeblad er 1. mai 2019!

Jordfesta:

Garmo:
12.12 Hans Bø

Lom: 
19.12 Eldri Foss f. 1931
04.01 Jarle Øyjordet f. 1955
11.01 Anne Barlund f. 1927
08.02 Ingrid Glimsdal f. 1925
12.02 Jan Olav Valbjørsløkken f. 1943
13.02 Torø Nørjordet f. 1915
15.03 Anne Kjørren f. 1935

Om kyrkjebladet
Kyrkjeblad for Lom vert sendt ut til 
alle husstandar i kyrkjekommunen. 
Bladet kjem ut med fire nummer 
i året. Ein gong i året vil de finna 
giro vedlagt for bladpengar.
Ikkje gløym å skriva inn namn og 
adresse når du betalar.

Har du gløymt å betala inn? Vi 
set stor pris på om de betalar inn 
snøggast råd!

Vi ynskjer å takke kvar einskild 
som har støtta bladet dette året og 
oppmodar alle heimar om å støtte 
kyrkjebladet for Lom. Vi set og 
stor pris på at mange utanbygdes 
abonnerar på bladet!

Kyrkjelydstur 
Måndag 17. juni til Fjærland.

Vi reiser til Stryn, Olden, Skei, 
Fjærland og heim att over 
Sognefjellet. Åge Mundal vil 
vera med oss i Fjærland. Vi kjem 
attende med detaljert program og 
pris seinare. Påmelding til Terje, 
tlf. 61 21 16 75 innan 1. juni.   
Arr. Lom kyrkjelege råd.

Sundag 24. mars ynskjer vi å gje 
9-åringane ein teikneseriebibel. Det vert 
messe med utdeling i Garmo kyrkje 
klokka 11:00 og i Bøverdal kyrkje kl. 
14:00. Invitasjon kjem i posten!

Tysdag 4. juni vert 4-åringane inviterte til kyrkjegarden 
i Lom for å så blomsterfrø. Dette skjer same dagen som 
plantedugnaden. Invitasjon kjem i posten til dykk og.

Trusopplæringa som kjem

Sundag 25. november vart 3-åringane inviterte til 
Bøverdal kyrkje for å få adventskalender. Det var mange 
forventningsfulle ungar som kom til kyrkja denne dagen. 
Lukene i kalenderen skal rivast av og limast fast ein annan 
plass i boka. Noko som til slutt dannar ei historie.
Etter messa vart det servert kyrkjekaffe og bite`ti inne i 
kyrkja. Det vart ei triveleg stund med alt det livet som 13 
3-åringar sprer om seg med.

Utdeling av kalender

Boka om Lom kyrkje
Tykte du bileta og tekstane om 
Lom kyrkje i denne utgåva av 
kyrkjebladet var 
spanande? Du finn 
mykje meir stoff om 
kyrkja vår i boka 
“Lom stavkirke” 
som vi har til sals 
for kr. 50,-!

Kyrkjeblad for Lom

GUDSTENESTEPLAN
Sundag 10.03.  
LOM KYRKJE kl. 11:00. Messe med dåp. Offer til 
kyrkjelydshuset. 

Sundag 24.03.  
GARMO  KYRKJE kl. 11:00. Utdeling av biblar til 
9-åringane. Offer til Sandomstiftinga

Sundag 24.03.  
BØVERDAL  KYRKJE kl. 14:00. Utdeling av biblar til 
9-åringane. Offer til trusopplæringa.

Onsdag 27.03.  
LOM HELSEHEIM kl. 11:00. 

Laurdag 06.04
SKJÅK KYRKJE Team Skjærgårds kjem for å ha samling 
med konfirmantane i Lom og Skjåk. Det heile vert 
avslutta med ein konsert som er open for alle. Tidspunkt 
kjem seinare.

Torsdag 18.04.  Skjærtorsdag 
LOM HELSEHEIM kl. 11:00. 

Torsdag 18.04.  Skjærtorsdag 
Glitterheim kl. 18:00.

Fredag 19.04. Langfredag  
Spiterstulen kl. 21:15. 

Laurdag 20.04.  
LOM KYRKJE kl. 23:00. Påskenattsmesse saman med 
Skjåk.

Sundag 21.04.  
LOM KYRKJE kl. 11:00. Påskedagsmesse. Offer til 
Flykningehjelpa.

Sundag 05.05.  
LOM KYRKJE kl. 19:00. Samtalegudsteneste.

Sundag 17.05.  
LOM KYRKJE  Kjem attende med tid i Fjuken og på 
facebook.

Laurdag 18.05.
LOM KYRKJE kl. 12:00 Konfirmasjon. Offer til 
konfirmantarbeidet.

Onsdag 22.05  
LOM HELSEHEIM kl. 11:00. 

Laurdag 25.05.
GARMO KYRKJE kl. 12:00. Konfirmasjon. Offer til 
konfirmantarbeidet.

Laurdag 25.05
LOM KYRKJE Tidspunkt kjem seinare. Messe i samband 
med Flåklypa Grand Prix.

Laurdag 01.06  
BØVERDAL KYRKJE kl. 12:00. Konfirmasjon. Offer til 
konfirmantarbeidet.

Sundag 02.06
LOM KYRKJE Avskilsmesse i samband med at Einar 
sluttar som sokneprest.

Atterhald om endringar i gudstenesteplanen: Sjå fast annonse i Fjuken, i kalenderen hjå lom.kommune.no.
Lom Kyrkjekommune. Messer i Skjåk kyrkjekommune finn du her: http://skjaak.kirken.no/ 

Jf. samarbeid med Skjåk: Dei helgene det ikkje er messe i Lom kyrkjekommune, er det som regel messe i Skjåk kyrkjekommune – 
og omvendt. Sjå meir informasjon under messeplanen. Barnedåp let seg gjere på dei fleste messene våre.

Påske i Lom
Også denne påska vert det gudstenester i fjellet:

Skjærtorsdag 18. april vert det messe i 
Glitterheim kl. 18:00. 

Langfredag 19. april tek vi turen til Spiterstulen 
kl. 21:15. 

Påskeaftan, laurdag 20. april, er det felles 
påskenattsmesse med Skjåk i Lomskyrkja, kl. 
23:00. Det er ei stemningsfull og vakker messe 
med mykje song og musikk.

1. påskedag, sundag 21. april, er det 
høgtidsmesse i Lom kyrkje kl. 11:00.



Status for arbeidet med kommuneplanens arealdel
Kommuneplanens arealdel er 
styringsdokumentet for arealbruken 
i kommunen, og for seinare 
detaljplanlegging (reguleringsplanar). 
Gjeldande arealdel for Lom kommune 
er frå 2003.

Ny samfunnsdel til kommuneplanen 
vart vedteken i oktober 2016. I forkant 
av behandling av samfunnsdelen var 
det kunngjort innspelsrunde også for 
arealdelen. Arbeidet med revisjon av 
kommuneplanens arealdel har trekt meir 
ut i tid enn det som er ønskjeleg, men 
er no godt i gang att. Vi kan fortsatt ta i 
mot innspel til kommuneplanens arealdel 
fram til 12. april (påske). Innspel kan sendast kommunens postmottak. Etter påske vil det bli arbeidd vidare med 
konsekvensutgreiingar, plankart og planføresegner, og målet er å ha eit framlegg klart for første politiske behandling 
og offentleg høyring hausten 2019.

Les meir om arbeidet med kommuneplanens arealdel på Lom kommune si heimeside www.lom.kommune.no

Alle friviljuge lag og organisasjonar som driv 
aktivitet innan kultur og idrett kan søkje 
kommunen om driftstilskot

Søknadsfrist 1. april

Lag og organisasjonar i Lom kan søkje i 
Tilskuddsportalen

Her kan du enkelt finne fram til aktuelle tilskot 
som kan finansiere små og store prosjekt.
På nettstaden til kommunen finn du alt du treng 
for å søka: lom.kommune.no

Kommunale kultur- og idrettsmidlar 

Lomsnytt     nr.1 2019

Søk om tilskot til fisk, vilt og friluftsliv 
- Tessefondet
Det er oppretta eit fond som følgje av Tessereguleringa. 
Friviljuge lag/ organisasjonar og privat næringsliv kan 
søkje om tilskot til tiltak som kjem inn under området 
fisk, vilt og friluftsliv. Første søknadsrunde var i 2018, 
tre tiltak fekk da tildelt til saman vel 200.000 i tilskot.

Vilkåret er at tiltaka kjem allmennheita til gode. Midlane 
skal fortrinnsvis nyttast til investeringar og til arrangement/ 
aktivitetar som stimulerer til auka interesse og kunnskap 
om fisk, vilt og friluftsliv. I særskilte tilfelle kan midlar 
frå fondet nyttast til driftstiltak. Tiltak i vassdragsavsnitta 
som er direkte påverka av Tessereguleringa og nærliggande 
område innanfor Garmo sokn skal prioriterast.

Du kan lese vedtektene for fondet på lom.kommune.no.

Søknadsfristen for 2019 er sett til 12. april, og søknadar 
kan sendast til post@lom.kommune.no

Kontakt Sander Sælthun på sander.saelthun@lom.
kommune.no / 474 632 18 dersom du har spørsmål.

Lom legekontor treng ferievikar for  
helsesekretærane  i tidsrommet 01.07. – 18.08.19

Søkjarar med helsefagleg kompetanse vil 
bli prioritert (t.d. sjukepleiar, helsesekretær, 
hjelpepleiar, helsefagarbeidar). Studentar innan 
dei nemnde fagområda kan også vera aktuelle. 
(Ufaglærte med relevant praksis kan også bli 
vurdert).

Nærare opplysningar får du av Laila Kleiven Fyrun 
på tlf. 61 21 72 00 eller av Synne Skogsrud Bjørgen 
på tlf. 481 65 519. 

Løn etter avtale.  Søknadsfrist 25. mars 2019. 
Søknadsskjema finn de på lom.kommune.no

FERIEVIKAR HELSESEKRETÆR



Nye leiarar i Lom kommune Det er gjort endringar i leiarstrukturen i Lom kommune:

Synne Skogsrud Bjørgen har frå nyttår teke over som tenesteleiar 
for Helse og Velferd etter Bjørn Bakke som går av med pensjon. 
Ho fortset samstundes som leiande fysioterapeut. Det er tenkt 
at ho skal fungere 60% som tenesteleiar og 40% som leiande 
fysioterapeut. Synne vil ha kontor på Helsesenteret i Lom. Ho 
er audmjuk for at ho har mykje å lære, men gler seg på nye 
utfordringar og håpar at ho med tida kjem til å mestre den nye rolla 
si i Lom kommune.

Trond Byre-Haakensen har frå nyttår fått eit utvida leiaransvar 
i Lom kommune. Frå før har han hatt ansvar for servicetorget 
og vore koordinator for digitalisering. Nå har han også fått det 
overordna ansvaret for Utgard, biblioteket og ungdomsklubben. 
I stillinga si vil han også ha ansvar for å koordinere kommuna sitt 
samarbeid med friviljuge lag og organisasjoner. Trond gler seg til å 
ta fatt på nye oppgåver.

Tilflytting og bulyst 
08. januar var kommunestyre samla for å diskutere tilfly-
tting og bulyst i kommunen.  Den friviljuge, nyoppstarta 
organisasjonen «Lev i Lom» og regionrådet sitt «kom til 
oss»-prosjekt jobbar med å moglegheiter i regionen vår. 
I møtet vart både «Lev i Lom» og 
«Kom til oss» presentert. 

«Kom til Oss»
Med tiltaket «200 
ledige hus» fokus-
erer regionrådet å 
ta kontakt med 
huseigarar som har 
bustader som står 
tomme eller er 
brukt som ferie-
hus og spørje om 
dei vil leige ut eller 
selje. «200 ledige 
hus» har òg kvar veke 
fleire førespurnader frå 
folk som kunne tenkje 
seg å flytte til regionen og 
formidlar dei ledige boligane dei 
veit om.  «Stillingssleppet» som var den 
11. desember er eit tiltak for å synleggjera kva slags og kor 
mange jobbar som finst i regionen. Over 170 stillingar, over 
halvparten av desse faste, var lagt ut! 

«Lev i Lom»
«Lev i Lom» var starta etter ein næringspub i Lom i no-
vember og består av eldsjeler som vil jobbe med tilflytting 
og utvikling av det eksisterande næringslivet i kommunen. 
Gruppa består av Svanhild Lyngved, Mari Steinhaugen, 
Tåsten Nordal, Olav Grjotheim,  Ragnhild Rusten Lund, 
Arne Bjørgen og Karoline Skjerpingstad.

Mykje av arbeidet til begge prosjekta går ut på å syn-
leggjera moglegheitene i regionen vår og dei er 

det mange av! Så mange at alle innbyggjarane i 
kommunen trengst for å vise dei fram og ta dei 

i bruk.

Dette kan du gjere for å bidra til å gjera 
Lom og regionen atteraktiv, både for 
potensielle og noverande innbyggjarar:

• Bruk emneknaggane som repre-
senterer vår region og kommunen vår på 

sosiale media: #komtiloss #livetilom #nas-
jonalparkriket #visitjotunheimen #nasjonal-

parkriket

• Framprat bygda vår og folka som bur her

• Ta vel imot nye innbyggjarar

Lomsnytt     nr.1 2019

Satsar for musikk- og kulturskulen, pr. år.

Eineundervisning2 600,-
Gruppeundervisning dans, drama, formgjeving2 400,-
Leige av instrument600,-
Satsane for skulefritidsordninga(SFO)pr. månad:

Til og med 14 timar pr. veke1 344,-

15 timar og meir pr. veke2 120,-
Dagsats320,-
Timesats100,-
Satsar for plass i barnehage i 2018pr. månad:

5 dagar:2.990,-
4 dagar:2.800,-
3 dagar:2.600,-
Einskild dag:350,-

Satsane for heimehjelp 
(avhengig av inntekt)

pr. månad

Under 2G Blir justert i samsvar med rundskriv I-1/2017 frå 
Helse- og omsorgsdepartementet.
Frå 2G og under 3G:900,-
Frå 3G og under 4G:1 196,-
Frå 4G og under 5G:1 645,-
Frå 5G og over:2 250,-
Tryggleiksalarm pr. månad:250,-
Middag levert heime pr. middag:85,-
Dagsenter heimebuande pr. dag:180,-

Fellingsavgifter:pr. dyr

Elg, vaksne dyr:535,-
Elg, kalv:315,-
Hjort, vaksne dyr:400,-
Hjort, kalv:240,-

Gebyr for feiing og tilsyn:pr. år:

1 - Feiing kvart år, tilsyn kvart 8. år560,-
2 - Feiing kvart 2. år, tilsyn kvart 8. år475.-
3 - Feiing kvart 5. år, tilsyn kvart 8. år323,-
4 - Feiing og tilsyn etter behov (fritidshus og 
setrer, f.t 8 år)

280,-

Slamtøming

Slambehandling pr m3 eks MVA:488,-

Tvungen tøming pr m3 eks MVA:273,-

Gebyr for renovasjon:
Type abonnementSekk pr. årPris eks mva

Bustadhus:

A-abonnement362 467,-
B-abonnement482 833,-
C-abonnement242 175,-
Hytte, fritidshus, sæter:
- enkel standard gruppe 112224,-
- enkel gruppe 212518,-
- høg standard gruppe 312888,-
Tillegg for henteavstand 10 - 20 meter: 300,- pr. år Tillegg for 
henteavstand 21 - 30 meter: 500,- pr. år. Kjøp av rull med 12 sekker: 
518,- Sekkar får du kjøpt i servicetorget på Midtgard.
Gebyra for vatn og avlaup

Nokre døme på totalt årsgebyr (fast del og forbruk):
KategoriVatnAvlaup

Bolig2 682,-4 271,-
Hytte/Fritidsbolig1 694,-2 764-
Næring 150 m3/år3 341,-5 276,-
Næring 1100 m3/år19 955,-31 155,-
Fyrste gongs tilknyting2 000,-2 000,-
Prisdøme på byggesakhandsaming:

Oppføring av bustader og fritidshus14.635,-
Oppføring av andre bygningar (forretning, industri, garasje m.m., 
inkludert påbygging:
• 0 - 70 m27.370,-
• 71 - 100 m211.320,-
over 100 m2 (for kvar påbyrja 100 m2)1.390,-
Søknad om dispensasjon frå gjeldande planar:

• Ved administrativ avgjerd5.890,-
• Ved politisk avgjerd 11.775,-

Gebyr for mottak av næringsavfall vert fastsett av 
Nord-Gudbrandsdal renovasjonsselskap (NGR).
Husstandar får levere gjenvinnbart avfall og spesialavfall 
gratis til miljøstasjonen.  Men det gjeld berre innan fastsette 
minstevolum. For avfall utover minstevolum vert det gebyr som 
for næringsavfall.
(Sjå oppslag på miljøstasjonen, ngr.no eller informasjon i 
hentekalender frå NGR for utfyllande informasjon).

Fullstendig oversikt over gebyr får du på servicetorget, hjå 
tenesteområde Miljø, teknisk og næring  eller på nettstaden 
lom.kommune.no.

